
2020 წლის                                                               ქ. თბილისი                                                                                                                        

„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში ცვლილების შეტანის თაობაზე

მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში (www.matsne.gov.ge, 04/05/2020, 280120000.10.003.021998) შეტანილ იქნეს ცვლილება და დადგენილებით დამტკიცებული „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“:
1. მე-2 მუხლის პირველი პუნქტის ,,ვ“ ქვეპუნქტი ჩამოყალიბდეს შემდეგი რედაქციით:
,,ვ) ამ პუნქტის ,,ა“ და ,,ე“ ქვეპუნქტებით გათვალისწინებული პირების გარდა ნებისმიერ ფიზიკურ პირს, რომელიც საქართველოში გადასახადის გადამხდელად რეგისტრირებული პირისგან (გარდა არასამეწარმეო ფიზიკური პირებისა) წარამოადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი. ასევე, საქართველოს იმ მოქალაქეებს, რომლებიც თვითდასაქმებულები იყვნენ საქართველოს საზღვრებს გარეთ, რის გამოც 2019 წელს უფიქსირდებათ საზღვრის კვეთა არანაკლებ 60-ჯერ ან/და 2019 წლის მარტის თვიდან ოქტომბრის თვის ჩათვლით პერიოდში უფიქსირდებათ საქართველოს ფარგლებს გარეთ ყოფნა 30-დან  120  კალენდარული დღის ჩათვლით დღემდე, ეძლევათ შესაძლებლობა, საქართველოს შინაგან საქმეთა სამინისტროს ინფორმაციის (საზღვრის კვეთა) საფუძველზე, ეძლევათ შესაძლებლობა დან გაცემული, შესაბამისი დამადასტურებელი დოკუმენტაციის არსებობის შემთხვევაში, სარეგისტრაციო პორტალზე დარეგისტრირდნენ კომპენსაციის მიმღებ პირებად.
შენიშვნა: ამ ქვეპუნქტის მიზნებისათვის, კომპენსაციის მიღების უფლების მქონე  ფიზიკურ პირებად ასევე ითვლებიან  ინდივიდუალური მეწარმეები, მცირე და მიკრობიზნესის სტატუსის მქონე მეწარმე ფიზიკური პირები და ფიქსირებული გადასახადის გადამხდელი ფიზიკური პირები, რომლებიც არ აკმაყოფილებენ ამ პუნქტის „ე“ ქვეპუნქტის საფუძველზე კომპენსაციის მიღების პირობებს; ‘‘.

2. მე-3 მუხლის მე-11 პუნქტი  ჩამოყალიბდეს შემდეგი რედაქციით:
,,11. ამ პროგრამის მე-2 მუხლის პირველი პუნქტის ,,ე“ და ,,ვ“ ქვეპუნქტებით განსაზღვრული პირი ვალდებულია, სარეგისტრაციო პორტალზე დარეგისტრირდეს განმცხადებლად და შეავსოს ელექტრონული განაცხადის ფორმა არაუგვიანეს 2020 წლის 1 ივლისისა და დასაქმების სააგენტოს მიერ შეტყობინების საფუძველზე, სარეგისტრაციო პორტალზე დარეგისტრირებულ პირებს მიეცეთ არასრული/დაუზუსტებელი მიმაგრებული დოკუმენტაციის განახლების  საშუალება არაუგვიანეს 2020 წლის 15 ივლისისა. ასევე, საქართველოს იმ მოქალაქეებს, რომლებიც თვითდასაქმებულები იყვნენ საქართველოს საზღვრებს გარეთ, რის გამოც 2019 წელს  უფიქსირდებათ საზღვრის კვეთა არანაკლებ 60-ჯერ ან/და 2019 წლის მარტის თვიდან ოქტომბრის თვის ჩათვლით პერიოდში უფიქსირდებათ საქართველოს ფარგლებს გარეთ ყოფნა- 30-დან  120  კალენდარული დღის ჩათვლით, საქართველოს შინაგან საქმეთა სამინისტროს ინფორმაციის (საზღვრის კვეთა) საფუძელზე,  დღემდე, ეძლევათ შესაძლებლობა შესაბამისი დამადასტურებელი დოკუმენტაციის არსებობის შემთხვევაში,  ეძლევათ შესაძლებლობა სარეგისტრაციო პორტალზე დარეგისტრირდნენ განმცხადებლებად არაუგვიანეს 2020 წლის 15 ივლისისა.‘‘.
მუხლი 2
დადგენილება ამოქმედდეს გამოქვეყნებისთანავე.

პრემიერ - მინისტრი		                                                                          გიორგი გახარია




























განმარტებითი ბარათი

„ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის №286 დადგენილებაში ცვლილების შეტანის თაობაზე‘‘
 საქართველოს მთავრობის დადგენილების პროექტზე

ინფორმაცია პროექტის შესახებ

საქართველოს მთავრობის 2020 წლის 4 მაისის №286 დადგენილებით დამტკიცდა ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა‘‘ (შემდგომში - სახელმწიფო პროგრამა), რომელიც არეგულირებს ახალი კორონავირუსით გამოწვეული პანდემიის გავრცელების შედეგად მიყენებული ზიანის შემსუბუქების მიზნით სახელმწიფო დახმარების გაცემის წესს, კომპენსაციის მიღებაზე უფლებამოსილ პირებს და კომპენსაციის ოდენობას.
[bookmark: _GoBack]სახელმწიფო პროგრამის თანახმად, კომპენსაციის მიღებაზე უფლებამოსილი პირების ერთ-ერთ კატეგორიას წარმოადგენენ ინდივიდუალური მეწარმეები, მცირე ბიზნესის სტატუსის მქონე მეწარმე ფიზიკური პირები და ფიქსირებული გადასახადის  გადამხდელი ფიზიკური პირები, რომლებსაც მიმდინარე წლის პირველ კვარტალში უფიქსირდებათ ეკონომიკური საქმიანობა ან/და შემოსავლები ეკონომიკური საქმიანობიდან, ასევე მიკრობიზნესის სტატუსის მქონე ფიზიკური პირები, რომლებსაც მიკრობიზნესის სტატუსი მიენიჭათ 2020 წლის 1 აპრილამდე და რომლებიც არ იღებენ დაფინანსებას ბიუჯეტიდან. ასევე ნებისმიერი ფიზიკური პირები, რომლებიც საქართველოში გადასახადის გადამხდელად რეგისტრირებული პირისგან (გარდა არამეწარმე ფიზიკური პირისა) წარადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი. პროგრამის თანახმად, პირები ვალდებულები არიან, სარეგისტრაციო პორტალზე დარეგისტრირდნენ განმცხადებლად და შეავსონ ელექტრონული განაცხადის ფორმა არაუგვიანეს 2020 წლის 1 ივლისისა.
2020 წლის 18 ივნისის მდგომარეობით, სარეგისტრაციო პორტალზე რეგისტრირებულია 141 934 ათასი  პირი. რეგისტრირებულთა  განაცხადების განხილვის შედეგად 15 000 ათასზე მეტ პირს აქვს არასრული/დაუზუსტებელი დოკუმენტაცია მიმაგრებული. „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების შესრულების მიზნით, ,,უწყებათაშორისი კომისიისა და სამუშაო ჯგუფის შემადგენლობისა და საქმიანობის წესის დამტკიცების შესახებ‘‘ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 21 მაისის #01-213/ო ბრძანებით შექმნილი უწყებათაშორისი კომისიის გადაწყვეტილებით, დასაქმების სააგენტოს დაევალა, რომ ყველა რეგისტრირებულ პირს მიეცეს არასრული/დაუზუსტებელი  მიმაგრებული დოკუმენტაციის განახლების შესაძლებლობა.  
ზემოაღნიშნულიდან გამომდინარე ცვლილება შედის სახელმწიფო პროგრამაში, რომლის მიხედვითაც რეგისტრირებული პირებს 2020 წლის 15 ივლისამდე ეძლევათ მათ მიერ არასრული/დაუზუსტებელი დოკუმენტაციის განახლების საშუალება.
გარდა ზემოთქმულისა, პროექტი ასევე ითვალისწინებს თვითდასაქმებულების გაფართოვებას. კერძოდ, მოცემულ პირთა წრეს ემატებათ ის საქართველოს მოქალაქეები, რომლებიც თვითდასაქმებულები იყვნენ საქართველოს საზღვრებს გარეთ, რის გამოც 2019 წელს უფიქსირდებათ საზღვრის კვეთა 60-ჯერ ან/და 2019 წლის მარტის თვიდან ოქტომბრის თვის ჩათვლით პერიოდში უფიქსირდებათ  30-დან  120  კალენდარულ დღემდე, ეძლევათ შესაძლებლობა, საქართველოს შინაგან საქმეთა სამინისტროდან გაცემული, შესაბამისი დამადასტურებელი დოკუმენტაციის არსებობის შემთხვევაში, სარეგისტრაციო პორტალზე დარეგისტრირდნენ კომპენსაციის მიმღებ პირებად და აღნიშნულის თაობაზე შესაბამის პორტალზე რეგისტრაციას და დოკუმენტაციას ატვირთავენ არაუგვიანეს 2020 წლის 15 ივლისისა.
ინფორმაცია ევროკავშირის სამართლებრივი აქტის შესახებ
პროექტის მიღება არ უკავშირდება ევროკავშირის ისეთ სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან. 
  
პროექტის მიღებით გამოწვეული საფინანსო-ეკონომიკური შედეგების გაანგარიშება

        	   დადგენილების პროექტის მიღება არ ითვალისწინებს სახელმწიფოს მიერ ახალი ფინანსური ვალდებულებების აღებას.

პროექტის მოსალოდნელი შედეგები

       	 დადგენილების პროექტის მიღებით დაზუსტდება „ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის“ დებულებები, აგრეთვე, გაფართოვდება კომპენსაციის მიღებაზე უფლებამოსილ პირთა წრე.

პროექტის განხორციელების ვადები

დადგენილება ამოქმედდება გამოქვეყნებისთანავე.

პროექტის ავტორი და წარმდგენი

              პროექტის ავტორი და წარმდგენია საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო.

